
GOUVENE CUOMO LANSE PWOGRAM NY YOUTH WORKS POU REZOUD KRIZ TRAVAY NAN VIL LA

Pwogram NY Youth Works Bay $62 Milyon Dola pou Fomasyon pou Jwenn Djob, ak $25 Milyon Dola
nan Kredi Taks pou Batay kont Gwo To Chomaj pami Jén yo Nan Vil la

Jodi a, Gouveéné Andrew W. Cuomo te anonse lansman “NY Youth Works” (Travay pou Jén yo nan New
York) yon pwogram pou batay kont gwo to chomaj ki pa akseptab pami jen yo nan vil la nan kominote ki
toupatou nan New York. Nouvo pwogram nan yo te adopte mwa pase nan yon sesyon ekstrawodine
lejislati eta a, gen ladan $25 milyon dola nan kredi taks pou biznis ki anboche jén moun ki nan chomaj
epi ki defavorize, epitou pwogram nan gen ladan $62 milyon dola pou sipdte pwogram fomasyon pou
jwenn djob.

Gouvene Cuomo di konsa, “Avek to chomaj la ki plis pase 40 pousan pami jen moun ki nan vil nou yo,
New York dwe pran mezi serye pou asire jen moun nou yo reprezante yon pati santral nan redrésman
ekonomi eta nou an. Pou rebati New York, nou dwe envesti nan pwochen jenerasyon Nouyoke yo,
epitou nou dwe bay jén moun nou yo posiblite pou yo grandi epi pou yo gen siksé. Pwogram sa a ap
mete gouvenman an ak sekté prive a chita ansanm pou yo fé yon seél, epi pou yo bay rezilta dirab pou
fanmi yo, pou kominote yo, ak pou ekonomi eta nou an.”

Gouvene a ak dirijan lejislatif yo te mete pwogram NY Youth Works yo anplas pou ofri travay pemanan ki
pa sibvansyon pou jen moun yo toupatou nan Eta New York. Dapre pwogram nan, anpil ak yon paket jén
moun kapab resevwa preparasyon pou yo jwenn travay, fomasyon pwofesyonél, ak fomasyon nan
alfabetizasyon nimerik pou bati yon fondasyon pou yo gen siksé pidevan. Pwogram nan pral ofri biznis
yo tou jiska yon sibvansyon $3,000 nan salé sou fom kredi taks pou mete jén ki nan vil la nan travay
pandan sis (6) mwa. Yon |ot kredi taks jiska $1,000 ap disponib pou patwon ki kite jén k ap patisipe yo
nan travay la pou yon |0t sis (6) mwa. Pwogram nan se yon pati santral pwogram Gouvéne Cuomo pou
vil la ki la pou lanse kominote ki pa resevwa ase séevis yo nan eta a, epitou pou satisfeé bezwen kwonik
moun k ap viv nan povrete yo.

Biznis ki enterese patisipe nan pwogram NY Youth Works ta dwe ale nan sitweb
http://www.jobs.ny.gov/youthworks. Jén moun ki enterese patisipe nan pwogram nan kapab ale nan

One-Stop Career Center ki nan zon yo, epitou yo kapab jwenn yon lis sant yo nan sitweb
http://labor.ny.gov/workforcenypartners/osview.asp, oswa yo kapab rele Depatman Travay Eta New

York nan nimewo (877) 226-5724. Patisipan ki kalifye pou pwogram “NY Youth Works” gen ladan jen
moun ki nan chomaj, jén moun ki pa touche ase lajan, ki gen laj 16 zan jiska 24 ane, epi k ap viv nan youn
nan zon sa yo: Albany, Brookhaven, Buffalo, Hempstead, Mount Vernon, New Rochelle, New York City,
Rochester, Schenectady, Syracuse, Utica, ak Yonkers.

Dirijan Minorite Sena a, John Sampson, di konsa, “Nou pa kapab fé tankou nou pa we kriz chomaj la
pami jen ki nan gwo risk yo ki nan kominote vil yo. Lé Gouvené Cuomo mete pwogram NY Youth Works
program yo anplas, li louvri chemen pou rezoud gwo pwoblém sa a epi pou pote yon vre solisyon pou
kreye djob, epitou pou ankouraje antrepriz yo pou bay posiblite pou jén moun yo. Premye priyorite nou
se pou relanse ekonomi eta a, epitou mwen bat bravo pou Gouvene a pou kalite dirijan li pou asire jén
moun ki nan vil nou yo gen zouti yo bezwen pou mete karye yo nan bon direksyon an.”

Senaté Ruth Hassell-Thompson di konsa, “Gen yon kriz chomaj nan kominote vil yo ki dwe rezoud,
epitou mwen bat bravo pou Gouvéne Cuomo pou kalite dirijan li nan lanse pwogram NY Youth Works
pou ankouraje biznis yo anboche jen moun ki nan vil la. Pou jén moun sa yo bay kontribisyon yo nan eta
nou ak nan ekonomi nou pandan tout karye yo, nou dwe fe anpil envestisman nan fiti yo kounye a,
epitou pwogram sa a fé senpleman sa. Mwen di Gouvene a mési pou efo li fé pou asire nou pa bliye jén
moun ki nan vil yo nan redrésman ekonomik etas a.”

Senate José Peralta di konsa, “Mwen fye pou kanpe avek Gouvené Cuomo jodi a pou lanse pwogram
enpotan NY Youth Works yo. Moman an rive pou Gouveneé a pran mezi pou satisfe bezwen pou djob nan
zon ki nan vil yo, epitou pwogram sa a pral ede biznis yo anboche jéen moun ki nan risk yo, epi pou yo
komanse karye ak avni yo. Mwen di Gouvene a mési poutet li asire kreyasyon posiblite pou jén nan vil
nou yo reprezante yon gwo pati nan redresman ekonomi eta nou an.”

Potpawol Adjwen Earlene Hooper di konsa, “Mwen di Gouvéné Cuomo mesi poutet li pran devan sou
pwoblém chomaj enpotan sa a pou jen moun ki nan kominote nou yo. Nou pa kapab rete bra-kwaze
pandan kominote nou yo ap soufri, epitou kreyasyon djob pou jen moun nou yo dwe se yon priyorite
prensipal pou rebati katye nou yo. Gouvené Cuomo se te reprezante yon vwa fo nan bay sipo pou
bezwen pou nouvo djob ak posiblite nan kominote nou yo, epitou mwen bat bravo pou li poutét li lanse
pwogram NY Youth Works ki pral reprezante yon gwo etap pou relanse vil ak katye nou yo.”

Manm Asanble Crystal Peoples-Stokes di konsa, “Pwogram sa a Gouvene Cuomo lanse a pral yon gwo
etap pou mete jen moun ki nan kominote vil nou yo nan travay. Pandan two lontan, to chomaj la te two
WO pami nan jén moun nou yo, epitou pwogram NY Youth Works pral mete biznis yo ak gouvénman an
chita ansanm pou envesti nan jen Nouyoké sa yo. Mwen di Gouvéné Cuomo mesi pou kalite dirijan ak
travay li pou mete pwogram sa a anplas ki pral reprezante yon gwo sipo pou kominote nou yo.”

Manm Asanble David Gantt di konsa, “Nou pa kapab rete bra-kwaze l& jen moun ki nan vil nou yo pa
kapab jwenn travay. Gouveéne Cuomo pran devan pou asire jen moun nou yo jwenn posiblite pou travay
pou yo kapab komanse karyé yo sou bon pye. NY Youth Works se yon fason ki tounef ak itil pou mete

sekte piblik ak sekté prive a chita ansanm pou kreye anpil djob, epitou pou sipote biznis yo ak jen moun
yo. Mwen bat bravo pou Gouvene Cuomo pou kalite dirijan li.”

Manm Asanble Sam Roberts di konsa, “Gouvene Cuomo fe sa ki bon pou montre kijan li enpotan pou
mete jen moun ki nan kominote vil yo nan travay. Kreyasyon anpil djob dwe se poto-mitan nenpot plan
pou fé ekonomi an mache anko. Epitou pa gen okenn kote to chomaj pi mal pase nan vil nou yo ak pami
jén ki nan vil yo. Mwen bat bravo pou Gouvéne a poutét li lanse pwogram enpotan sa a ki pral ede rebati
katye nou yo, epitou ki pral bay jen moun nou yo yon nouvo lespwa ak posiblite.”

Manm Asanble Phil Ramos di konsa, “Pou fé ekonomi eta nou an mache anko, nou dwe kreye anpil djob
nan chak kwen eta a. Pa gen okenn kote kriz djob la pi mal pase pami jen moun ki nan vil la, epitou se
rezon sa a ki fé pwogram NY Youth Works se yon pwogram ki tré nesese pou satisfé bezwen sa a. Mwen
sipote Gouveéne Cuomo, epitou mwen di li mesi poutét li kreye pwogram sa a, epitou poutet efo li fé pou
bay posiblite pou jén moun ki nan kominote vil yo.”

Manm Asanble Felix Ortiz di konsa, “Mwen bat bravo pou Gouvene Cuomo poutet li mete pwogram NY
Youth Works devan ak nan mitan ajandan li pou relanse kominote yo ki nan vil la. Premye etap pou
rebati kominote nou yo komanse avek yon solisyon pou gwo to chomaj ki pa akseptab pami jén moun
nou yo. Pwogram sa a ap bay patwon ki nan zon nan ankourajman pou mete jén moun ki nan risk yo nan
travay- yon fason pou bay yo nouvo posiblite ak lespwa pou pidevan. Mwen di Gouvéné a mési poutéet li
fe efosaa.”

Manm Asanble Carl Heastie di konsa, “Apre plizyé ane ogmantasyon to chomaj ak djob ki pa ase ditou,
finalman gen yon bagay ki fet pou batay kont kriz djob la nan kominote ki nan vil la nan Eta New York.
Nou ta dwe bat bravo pou Gouvene Cuomo poutet li lanse pwogram NY Youth Works ki gen posiblite
pou lanse yon redrésman ekonomik nan pati ki frape pi di nan vil nou yo, epitou pou bay jén moun yo
djob ki tré nesese. Mwen pa ka tann pou kontinye travay ansanm avék Gouveneé a pou kreye anpil djob,
epitou pou asire nou pa bliye vil yo ki nan eta a pandan n ap relanse ekonomi eta nou an.”

Nouvo pwogram travay pou jén yo ki nan vil la ak kredi taks se pati Pwogram New York Works konple
Gouvene Cuomo. Pwogram New York Works pral kreye anpil ak yon paket djob, epi li pral fe gen
kwasans nan ekonomi an avek envestisman nan enfrastrikti New York, yon nouvo plan refom fiskal jis k
ap reyalize premye gwo restriktirasyon kod fiskal la sou plizye peryod dizan, yon rediksyon taks pou 4.4
milyon Nouyoké klas mwayéen nan, soulajman anplis pou zon ki te ravaje nan denye inondasyon yo,
epitou yon rediksyon taks sou pewol MTA pou ofri soulajman pou ti biznis yo.

Pou jwenn plis enfomasyon, tanpri ale nan sitwéb www.labor.ny.gov.

